[bookmark: _GoBack]ԱՄՓՈՓԱԹԵՐԹ
«ԷԼԵԿՏՐԱԿԱՅԱՆՆԵՐԻ, ՑԱՆՑԵՐԻ ԵՎ ՍՊԱՌՈՂՆԵՐԻ ԷԼԵԿՏՐԱՏԵՂԱԿԱՅԱՆՔՆԵՐԻ ՏԵԽՆԻԿԱԿԱՆ ՇԱՀԱԳՈՐԾՄԱՆ ԿԱՆՈՆՆԵՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. Ֆինանսների նախարարություն
	11.11.2022թ.

	
	№ 01/11-4/19612-2022

	Դիտողություններ և առաջարկություններ չունի: 
	

	2. Էկոնոմիկայի նախարարություն
	11.11.2022թ.

	
	№ 01/11-4/19612-2022

	1. Հավելվածի ամբողջ տեքստում առաջարկում ենք վերանայել ՀՀ կառավարության 2006 թվականի դեկտեմբերի 21-ի N 1943-Ն որոշմամբ հաստատված «Էլեկտրատեղակայանքների սարքվածքին ներկայացվող ընդհանուր պահանջներ», ՀՀ կառավարության 2009թ. ապրիլի 2-ի «Էլեկտրական ցանցերի անվտանգության գոտիների վերաբերյալ տեխնիկական կանոնակարգը հաստատելու մասին» N 363-Ն որոշմամբ, ՀՀ կառավարության 2007 թվականի դեկտեմբերի 27-ի N 1605-Ն որոշմամբ հաստատված «Էլեկտրակայանների և ցանցերի շահագործման վերաբերյալ տեխնիկական կանոնակարգի» տեխնիկական կանոնակարգերին հղում կատարելու նպատակահարմարությունը` հաշվի առնելով այն հանգամանքը, որ նշված իրավական ակտերը (այդ թվում նաև սույն նախագծով) ուժը կորցրած են ճանաչվում։
	 Ընդունվել է։
 Խմբագրվել է։

	2. Հավելվածի 509-րդ կետի 2-րդ ենթակետում «հավաստագրված» բառը փոխարինել «հավատարմագրված» բառով։
	Ընդունվել է։
Խմբագրվել է։

	3. 917-րդ կետում նշված է «սույն տեխնիկական կանոնակարգով նախատեսված ժամկետներից ոչ պակաս», սակայն պարզ չէ, թե կոնկրետ որ կանոնակարգի մասին է խոսքը։
	Ընդունվել է։
Խմբագրվել է։

	4. 993-րդ հոդվածի 2-րդ պարբերությամբ սահմանված «հավատարմագրված փորձարկման կազմակերպությունների գրավոր եզրակացություն» ձևակերպումը խմբագրման, վերանայման անհրաժեշտություն ունի, քանի որ ՀՀ-ում օրենսդրությամբ սահմանված կարգով հավատարմագրված փորձարկման կազմակերպություններ առկա չեն։ Հավատարմագրման տիրույթում են գտնվում փորձարկման լաբորատորիաները, որոնք հավատարմագրման ոլորտի շրջանակներում եզրակացություն տալու իրավասություն չունեն։ Այս համատեքստում, նախարարության դիտարկմամբ, կետը չի վերաբերվում փորձարկման լաբորատորիաներին (նշվածի համատեքստում առկա է նաև Հավելվածի 509-րդ կետի 2-րդ ենթակետում խմբագրման անհրաժեշտություն)։ Նախագծով փորձարկման լաբորատորիաներին առնչվող պահանջները առաջարկում ենք վերանայել և այդ պահանջներն ուղղել արտադրանքի հսկողություն իրականացնող մարմիններին։ Միաժամանակ, Ձեր կողմից նպատակահարմար դիտարկվելու դեպքում նախարարությունը հայտնում է նախագծով սահմանված հավատարմագրված փորձարկման լաբորատորիաներին կամ արտադրանքի հսկողություն իրականացնող մարմիններին առնչվող դրույթների հստակեցման մասով լրացուցիչ քննարկման մասնակցության իր պատրաստակամությունը։
	 
Ընդունվել է։
Խմբագրվել է։

	5. Համաձայն 1001-րդ կետի՝ էլեկտրասարքավորման անջատման վրա ազդող գազազդանշանիչների գործարկման ստուգումը կատարվում է տարին մեկ անգամ` հավատարմագրված փորձարկման լաբորատորիաների կողմից, մինչդեռ տեղեկացնում ենք, որ վերջիններիս կողմից հավատարմագրման ոլորտի շրջանակներում իրականացվում են բացառապես փորձարկումներ, ուստի, նշվածի համատեքստում անհրաժեշտ է փոփոխել «ստուգում» եզրույթը։
	Ընդունվել է։
Խմբագրվել է։

	6. 1039-րդ կետի 2-րդ պարբերությունից անհրաժեշտ է հանել «հատուկ» բառը, քանի որ ՀՀ օրենսդրությամբ «հատուկ հավատարմագրում» դասակարգում առկա չէ։
	Ընդունվել է։
Խմբագրվել է։

	7. 1081-րդ կետում «լաբորատոր վերլուծության՝ որոշակի համապատասխան էներգետիկ յուղի ստանդարտի պահանջներին և դրա համապատասխանությունը որոշելու համար» ձևակերպումը վերանայման անհրաժեշտություն ունի։
	Ընդունվել է։
Խմբագրվել է։

	8. 1085-րդ կետում սահմանված պահանջի համաձայն՝ «Տուրբինային նավթային և հրակայուն յուղերը պետք է ունենան անձնագիր, ինչպես նաև մինչև ցիստերնից դատարկելը պետք է ենթարկվեն լաբորատոր փորձարկումների, որոնցով ստուգվում է դրանց համապատասխանությունը համապատասխան ստանդարտների պահանջներին:» (նախագծում յուղերի առնչությամբ առկա են նաև այլ կետեր), մինչդեռ պետք է հաշվի առնել, որ ներկա պահին ԵՏՀ շրջանակներում գործում է «Քսայուղերի, յուղերի և հատուկ հեղուկների պահանջների մասին» (ՄՄ ՏԿ 030/2012) տեխնիկական կանոնակարգը և պահանջի սահմանումը պետք է համապատասխանի տվյալ տեխնիկական կանոնակարգով սահմանված պահանջներին։
	Ընդունվել է։
Խմբագրվել է։

	9. Նախագծով առկա են բազմաթիվ հղումներ վերացական ստանդարտների՝ առանց կոնկրետ տվյալ ստանդարտի հղման, ինչը հետագայում բարդություններ կառաջացնի տվյալ պահանջի կիրարկման ապահովման համար, ուստի, անհրաժեշտ է հստակեցնել համապատասխան ստանդարտների ամբողջական հղումները (օրինակ 55-րդ, 1087-րդ և այլ կետեր)։ Միաժամանակ, անհրաժեշտ է հաշվի առնել, որ տվյալ ստանդարտները կարող են ներառված լինել ոլորտային գործող տեխնիկական կանոնակարգերի կիրարկումն ապահովող ստանդարտների ցանկերում և տվյալ դեպքում անհրաժեշտ է հղում կատարել ոչ թե կոնկրետ տվյալ ստանդարտին, այլ համապատասխան տեխնիկական կանոնակարգին։
	


Ընդունվել է։
Խմբագրվել է։

	10. 12-րդ գլխի 127-րդ կետի 1-ին ենթակետում «պետական չափագիտական վերահսկողության և հսկողության ենթակա չափման միջոցների (ՉՄ)» ձևակերպումը առաջարկում ենք փոփոխել «օրենսդրական չափագիտության ոլորտում ներառված չափման միջոցների» բառերով։ Միաժամանակ նույն կետի 2-րդ ենթակետում հստակեցման անհրաժեշտություն ունի նաև «չափաբերման աշխատանքներ» եզրույթը առաջարկում ենք այն վերանայել և համապատասխանեցնել «Չափումների միասնականության ապահովման մասին» ՀՀ օրենքով սահմանված հասկացություններին։
	Ընդունվել է։
Խմբագրվել է։

	11. Նշվածի համատեքստում հարկ ենք համարում նշել նաև, որ հավելվածում վկայակոչված «Չափումների միասնականության ապահովում» գլուխը անհրաժեշտ է վերանայել «Չափումների միասնականության ապահովման մասին» ՀՀ օրենքին համապատասխան։
	Ընդունվել է։
Խմբագրվել է։

	12. Միևնույն ժամանակ, առաջարկում ենք նաև ՀՀ կառավարության որոշման նախագծի 2-րդ կետում Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության մի շարք որոշումներ ուժը կորցրած ճանաչելու մասին» №634-Ն որոշման նշված ենթակետերն ուժը կորցրած ճանաչել՝ հղում անելով ոչ միայն այդ որոշման 1-ին, այլ համապատասխանաբար նաև նույն որոշման 2-րդ կետին։
	Ընդունվել է։
Խմբագրվել է։

	[bookmark: _Hlk118321917]3. Շրջակա միջավայրի նախարարություն
	16.11.2022թ.

	
	№ 1/04.7/14851-2022

	 Առաջարկություններ և առարկություններ չունի։
	 
	 

	4. Արտակարգ իրավիճակների նախարարություն
	14.11.2022թ.

	
	№ 01/01.1/7816-2022

	 Առաջարկություններ և առարկություններ չունի: 
	

	5. Բարձր տեխնոլոգիական արդյունաբերության նախարարություն
	14.11.2022թ.

	
	№ 01/11.1/9486-2022

	Առաջարկություններ և առարկություններ չունի:
	 
	 

	6. Առողջապահության նախարարություն
	09.11.2022թ.

	
	№ ԱԱ/11/26801-2022

	Նախագծի նախաբանում հղում է կատարվում «Էներգետիկայի մասին» Հայաստանի Հանրապետության օրենքի 5.1-ին հոդվածի 2-րդ մասին, որի շրջանակներում սահմանվում է էներգետիկայի բնագավառում Հայաստանի Հանրապետության կառավարության լիազորած մարմնի լիազորությունների շրջանակը: 
Համաձայն «Նորմատիվ իրավական ակտերի մասին» օրենքի 13-րդ հոդվածի 1-ին մասի` ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Իր հերթին, Սահմանադրության 6-րդ հոդվածի 2-րդ մասը սահմանում է, որ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
Հաշվի առնելով վերոգրյալը` հայտնում եմ, որ մեջբերված լիազորող նորմը որևէ լիազորություն չի վերապահում Կառավարությանը:
Բացի այդ, առաջարկում եմ հստակեցնել այն կետը, որի համաձայն, տվյալ դեպքում լիազորված մարմինը, կարող է հաստատել էլեկտրակայանների, ցանցերի և սպառողների էլեկտրատեղակայանքների տեխնիկական շահագործման կանոնները:
	 Չի ընդունվել:
Հիմնավում՝ «Էներգետիկայի մասին» Հայաստանի Հանրապետության օրենքի 5.1-ին հոդվածի 2-րդ մասով սահմանված է, որ Հայաստանի Հանրապետության կառավարության լիազորած մարմինն էներգետիկայի բնագավառում՝ բ) մշակում և Հայաստանի Հանրապետության կառավարության հաստատմանն է ներկայացնում իր իրավասությունների շրջանակից բխող՝ էներգետիկայի բնագավառի նորմատիվ իրավական ակտերը, այդ թվում՝ էներգետիկ օբյեկտների շահագործման և անվտանգության կանոններն ու պահանջները, ինչն ենթադրում է, որ դրանք Կառավարության կողմից ենթակա են ընդունման։


	7. Քաղաքաշինության կոմիտե
	18.11.2022թ.

	
	№ 01/14.2/12805-2022

	1. Նախագծի հավելվածի «Բովանդակությունը» հանել կամ տեղափոխել, համապատասխանեցնելով «Նորմատիվ իրավական ակտերի մասին» օրենքի պահանջին,
	Չի ընդունվել:
 Դիտարկման ուղարկված նախորդ բոլոր Կանոնները եղել են   մշակված նույն կերպ։ 

	2. Նախագծի հավելվածի 4-րդ կետի 1) ենթակետում վկայակոչված «ՀՀ կառավարության 2004 թվականի դեկտեմբերի 23-ի N1925-Ն որոշումը չի գործում, անհրաժեշտ է հանել տեքստից, և Եվրասիական տնտեսական հանձնաժողովի 2011 թվականի դեկտեմբերի 9-ի «Տեխնիկական միջոցների էլեկտրամագնիսական համատեղելիություն (ТР ТС 020/2011)» N879 որոշման պահանջներին» իրավական ակտի վերնագիրը խմբագրել,
	Ընդունվել է։
Խմբագրվել է։
	

	3. Նախագծի հավելվածի 15-րդ կետի «ՀՀ կառավարության 2003 թվականի մայիսի 8-ի N626-Ն որոշմամբ» բառերը փոխարինել «ՀՀ կառավարության 2015 թվականի մարտի 19-ի N596-Ն որոշմամբ» բառերով,
	Ընդունվել է։
Խմբագրվել է։
	

	4. Նախագծի հավելվածի 15-րդ կետի «Այս պահանջը տարածվում է նաև ընդարձակումից, վերակառուցումից, տեխնիկական վերազինումից հետո էներգաօբյեկտները շահագործման ընդունելու կարգի վրա» ձևակերպումը խմբագրման կարիք ունի, քանի որ պահանջը հնարավոր չէ կիրառել կարգի նկատմամբ: Առաջարկվում է խմբագրել հետևյալ բովանդակությամբ. «Այս պահանջը կիրառելի է նաև վերակառուցված, վերականգնված, ուժեղացված, ընդլայնված, արդիականացված, վերազինված էներգաօբյեկտների շահագործման ընթացքում:»
	Ընդունվել է։
Խմբագրվել է։
	

	5. Նախագծի հավելվածի 15-րդ կետը՝ «միջանկյալ ընդունում» բառերից հետո լրացնել «՝համաձայն ՀՀ քաղաքաշինության նախարարի 2008 թվականի հունվարի 14-ի N11-Ն հրամանի» բառերը:
	Ընդունվել է։
Խմբագրվել է, հավելվածի 19-րդ կետում։

	6. Նախագծի հավելվածի 82-րդ, 83-րդ կետերում և ամբողջ տեքստում «շենքերի և շինությունների զննումները» բառերը փոխարինել «շենքերի և շինությունների տեխնիկական վիճակի հետազննությունները» բառերով,
	Ընդունվել է։
Խմբագրվել է։
	

	7. Նախագծի հավելվածի 152-րդ կետում «կրող և պարսպող» բառերը փոխարինել «կրող և պատող» բառերով,
	Ընդունվել է։
Խմբագրվել է։
	

	8. Նախագծի հավելվածի 154-րդ կետի «Հակաքայքայիչ» բառը փոխարինել «Հակակոռոզիոն» բառով, 154-րդ կետը լրացնել «համաձայն ՀՀ քաղաքաշինության կոմիտեի նախագահի 2022 թվականի օգոստոսի 17-ի  «ՀՀՇՆ 20-05-2022 «Շինարարական կոնստրուկցիաների պաշտպանությունը կոռոզիայից» N18-Ն հրամանի» բառերով,
	Ընդունվել է։
Խմբագրվել է։
	

	9. Նախագծի հավելվածի 508-րդ կետում անհրաժեշտ է հստակեցնել և մանրամասն ներկայացնել լրացուցիչ պահանջներ կառուցվածքին, շահագործմանը և այլն,
	Չի ընդունվել։
ՀՀ-ում գործող ՋԷԿ-ի մասնագետների հետ մանրամասն քննարկվել է նշված կետը և կառուցվածքին ու շահագործմանը ներկայացվող լրացուցիչ պահանջներ ավելացնելու կարիք չի զգացվել։


	10. Նախագծի հավելվածի 778-րդ կետում «ՍՆԻՊ 3.01.04-87» իրավական ակտը Հայաստանի Հանրապետության տարածքում չի գործում, անհրաժեշտ է այն փոխարինել ՀՀ կառավարության 2015 թվականի մարտի 19-ի N596-Ն որոշմամբ:
	Ընդունվել է։
Խմբագրվել է։
	

	11. Միաժամանակ առաջարկվում է անդրադառնալ նաև Նախագծով նախատեսված շենքերի, շինությունների, սարքվածքների, սարքավորումների էներգաարդյունավետության և էներգախնայողության խնդիրներին՝ հաշվի առնելով կլիմայի փոփոխության հետ հարմարվողականության միջոցառումների ապահովման անհրաժեշտությունը:
	Չի ընդունվել։
Այս կետի պատասխանը ներառված է ՀՀ կառավարության 2018 թվականի ապրիլի 12-ի N 426-Ն որոշման մեջ։


	
8. Հանրային ծառայությունները կարգավորող հանձնաժողով
	04.11.2022թ.

	
	№ ՍԱ/34.4-Մ2-14/3839-2022

	 Որոշման նախագծի վերաբերյալ սկզբունքային առարկություններ չունի: 
Միաժամանակ առաջարկում ենք Էլեկտրակայանների, ցանցերի և սպառողների էլեկտրատեղակայանքների տեխնիկական շահագործման կանոնների՝
1. Կիրառման ոլորտ (1-ին) գլխի 3-րդ կետում «ՀՀ ՀԾԿՀ-ի կողմից հաստատված 2017 թվականի մայիսի 17-ի №161-Ն և 2019 թվականի դեկտեմբերի 25-ի №521-Ն որոշումների» բառերը փոխարինել «ՀՀ ՀԾԿՀ-ի կողմից հաստատված 2019 թվականի դեկտեմբերի 25-ի №522-Ն որոշման» բառերով, քանի որ 2017 թվականի մայիսի 17-ի №161-Ն որոշումը ուժը կորցրել է 2022 թվականի փետրվարի 1-ից, իսկ 2019 թվականի դեկտեմբերի 25-ի №521-Ն որոշում՝ 2022 թվականի հունվարի 29-ից:
	 

Ընդունվել է։
Խմբագրվել է։
	 

	2. Հասկացություններ, հրապարակումներ (2-րդ) գլխի 9-րդ կետի 17-րդ ենթակետում «տրանսֆորմատորների» բառը փոխարինել «տրանսֆորմատոր(ներ)ի» բառով:
	Ընդունվել է։
Խմբագրվել է։
	

	9. Քաղաքաշինության, տեխնիկական և հրդեհային անվտանգության տեսչական մարմին
	30.11.2022թ.

	
	№ ՔՏՄ/06․1․2/19774-22

	Նախագծի վերաբերյալ առաջարկություններ չունի
	 
	 

	10. Արդարադատության նախարարություն
	21.12.2022թ.

	
	№ /27.3/57158-2022

	1. «Էլեկտրակայանների, ցանցերի և սպառողների էլեկտրատեղակայանքների տեխնիկական շահագործման կանոնները հաստատելու, Հայաստանի Հանրապետության կառավարության մի շարք որոշումներն ուժը կորցրած ճանաչելու և 2021 թվականի ապրիլի 22-ի №634-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է կատարվում «Էներգետիկայի մասին» Հայաստանի Հանրապետության օրենքի 5․1-ին հոդվածի 2-րդ մասին: Սույն դեպքում, անհրաժեշտ է հստակ նշել 5.1-րդ հոդվածի 2-րդ մասի համապատասխան կետը, որին հղում է կատարվում:  
Միևնույն ժամանակ «Էներգետիկայի մասին» Հայաստանի Հանրապետության օրենքի 5.1-րդ հոդվածի 2-մասի «բ» կետի համաձայն՝ Հայաստանի Հանրապետության կառավարության լիազորած մարմինն էներգետիկայի բնագավառում՝ մշակում և Հայաստանի Հանրապետության կառավարության հաստատմանն է ներկայացնում իր իրավասությունների շրջանակից բխող՝ էներգետիկայի բնագավառի նորմատիվ իրավական ակտերը, այդ թվում՝ էներգետիկ օբյեկտների շահագործման և անվտանգության կանոններն ու պահանջները:
Սույն դրույթով, ըստ էության, համապատասխան մարմնին վերապահվում է նորմատիվ իրավական ակտերի, այդ թվում՝ էներգետիկ օբյեկտների շահագործման և անվտանգության կանոնների ու պահանջների մշակման լիազորություն, որով նաև սահմանվում է, որ նշված իրավական ակտերը ներկայացվում է Կառավարության հաստատմանը, սակայն դրանով Կառավարությանն ուղղակիորեն չի տրվում հիշյալ կանոնները հաստատելու լիազորություն: 
Նշվածը հաշվի առնելով՝ անհրաժեշտ է Նախագծի նախաբանում նշել այն լիազորող նորմը, որով Կառավարությունը ուղղակիորեն լիազորված է հաստատելու համապատասխան կանոնները:
	 Ընդունվել է:
 Խմբագրվել է:










Միևնույն ժամանակ, Էներգետիկայի մասին» Հայաստանի Հանրապետության օրենքի 5.1-ին հոդվածի 2-րդ մասով սահմանված է, որ Հայաստանի Հանրապետության կառավարության լիազորած մարմինն էներգետիկայի բնագավառում՝ բ) մշակում և Հայաստանի Հանրապետության կառավարության հաստատմանն է ներկայացնում իր իրավասությունների շրջանակից բխող՝ էներգետիկայի բնագավառի նորմատիվ իրավական ակտերը, այդ թվում՝ էներգետիկ օբյեկտների շահագործման և անվտանգության կանոններն ու պահանջները, ինչն ենթադրում է, որ դրանք Կառավարության կողմից ենթակա են ընդունման։ 
 

	2. Նախագծի 2-րդ կետով նախատեսվում է՝ ուժը կորցրած ճանաչել Հայաստանի Հանրապետության կառավարության 2006 թվականի նոյեմբերի 23-ի ««Սպառողների էլեկտրատեղակայանքների տեխնիկական շահագործման կանոններ» տեխնիկական կանոնակարգը հաստատելու մասին» №1939-Ն և 2007 թվականի դեկտեմբերի 27-ի «Էլեկտրակայանների և ցանցերի շահագործման վերաբերյալ տեխնիկական կանոնակարգը հաստատելու մասին» №1605-Ն որոշումները և չեղյալ ճանաչել Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության մի շարք որոշումներ ուժը կորցրած ճանաչելու մասին» №634-Ն որոշման 1-ին և 2-րդ կետերի 7-րդ և 12-րդ ենթակետերը:
Այս կապակցությամբ հայտնում ենք հետևյալը. 
Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» №634-Ն որոշման 1-ին կետով ուժը կորցրած են ճանաչվել Հայաստանի Հանրապետության կառավարության 2006 թվականի նոյեմբերի 23-ի №1939-Ն և 2007 թվականի դեկտեմբերի 27-ի №1605-Ն որոշումները: Իսկ նույն որոշման 2-րդ կետով սահմանվել է որոշման ուժի մեջ մտնելու ժամկետներ:
Մինչդեռ, «Նորմատիվ իրավական ակտերի մասին» Հայաստանի Հանրապետության օրենքի (այսուհետ՝ Օրենք) 38.1-րդ հոդվածի 1-ին մասին հղում կատարելով, սույն Նախագծով նախատեսվում է չեղյալ ճանաչել Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության մի շարք որոշումներ ուժը կորցրած ճանաչելու մասին» №634-Ն որոշման (այսուհետ՝ Որոշում) 1-ին և 2-րդ կետերի 7-րդ և 12-րդ ենթակետերը՝ հիմնավորելով, որ ՀՀ կառավարության 2021թ. ապրիլի №634-Ն որոշման 1-ին կետի 7-րդ և 12-րդ ենթակետերի ուժի մեջ մտնելուց հետո, և մինչև սահմանված ժամկետը նոր իրավական ակտեր չընդունվելու դեպքում ոլորտը կմնա առանց կարգավորման:  
Այս կապակցությամբ հարկ ենք համարում անդրադառնալ Օրենք 38.1-րդ հոդվածի 1-ին մասին, համաձայն որի՝ նորմատիվ իրավական ակտը չեղյալ է ճանաչվում իրավաստեղծ մարմնի, դրա իրավահաջորդի կամ համապատասխան լիազորություններով օժտված մարմնի համապատասխան նորմատիվ իրավական ակտով, եթե այլևս նպատակահարմար չէ ընդունված, սակայն դեռևս ուժի մեջ չմտած ակտի կիրառումը: Նշված դրույթից բխում է, որ նորմատիվ իրավական ակտը չեղյալ է ճանաչվում եթե ընդունված, սակայն դեռևս ուժի մեջ չմտած ակտի կիրառումը այլևս նպատակահարմար չէ: 
Նախագծի և դրա հիմնավորումների վերլուծությունից բխում է, որ սույն դեպքում այլևս նպատակահարմար չէ ոչ թե Որոշման 1-ին և 2-րդ կետերի կիրառումը, որոնցով նախատեսվում է ուժը կորցրած ճանաչել Հայաստանի Հանրապետության կառավարության 2006 թվականի նոյեմբերի 23-ի N 1939-Ն և 2007 թվականի դեկտեմբերի 27-ի N 1605-Ն որոշումները, այլ հիշյալ դրույթների ուժի մեջ մտնելու ժամկետները:
Նշվածը հաշվի առնելով՝ գտնում ենք, որ անհրաժեշտ է նախատեսվող կարգավորումների փոխարեն համապատասխան փոփոխություններ նախատեսել Որոշման 2-րդ կետում՝ վերանայելով համապատասխան կետերի ուժի մեջ մտնելու ժամկետները:
	 Ընդունվել է:
 Խմբագրվել է:












	

	Նախագծի 2-րդ կետի «մի շարք որոշումները ուժը կորցրած ճանաչելու մասին» բառերից առաջ անհրաժեշտ է լրացնել «կառավարության» բառը:
	 Ընդունվել է:
 Խմբագրվել է:
	

	Նախագծի 2-րդ կետի «և 2-րդ կետերի» բառերն անհրաժեշտ է փոխարինել «կետի» բառով՝ հաշվի առնելով այն, որ Հայաստանի Հանրապետության կառավարության 2021 թվականի ապրիլի 22-ի Հայաստանի Հանրապետության մի շարք որոշումներ ուժը կորցրած ճանաչելու մասին» №634-Ն որոշման 2-րդ կետը ենթակետեր չունի:
	 Ընդունվել է :
 Խմբագրվել է:
	

	5. «Նորմատիվ իրավական ակտերի մասին» Հայաստանի Հանրապետության օրենքի 21-րդ հոդվածի 4-րդ մասի համաձայն՝ նորմատիվ իրավական ակտում հաճախակի կիրառվող երկար արտահայտությունները նույն նորմատիվ իրավական ակտում կարող են սահմանվել կրճատ տարբերակով` իրավական ակտում առաջին իսկ կիրառումից հետո նախատեսելով կամ տվյալ արտահայտության սահմանումը, կամ փակագծերում նշելով կրճատ տարբերակը:
Նախագծի Հավելվածի 3-րդ կետում կիրառվում է «ՀՀ ՀԾԿՀ» հապավումը, որից հետո՝ միայն Հավելվածի 10-րդ կետով նախատեսվում է Հավելվածում օգտագործվող հապավումների երկար արտահայտությունները: Նշվածը հաշվի առնելով՝ առաջարկում ենք Նախագծի Հավելվածի 3-րդ կետի «ՀՀ ՀԾԿՀ-ի» հապավումը փոխարինել «Հայաստանի Հանրապետության հանրային ծառայությունները կարգավորող հանձնաժողովի» բառերով:
	Ընդունվել է։
Խմբագրվել է։

	

	6. Նախագծի Հավելվածի 4-րդ կետի 1-ին ենթակետի «Եվրասիական տնտեսական հանձնաժողովի 2011 թվականի դեկտեմբերի 9-ի «Տեխնիկական միջոցների էլեկտրամագնիսական համատեղելիություն (ТР ТС 020/2011)» N 879 որոշման» բառերն անհրաժեշտ է փոխարինել «Մաքսային միության հանձնաժողովի 2011 թվականի դեկտեմբերի 9-ի N 879 որոշմամբ հաստատված «Տեխնիկական միջոցների էլեկտրամագնիսական համատեղելիություն» (ՄՄ ՏԿ 020/2011) Մաքսային միության տեխնիկական կանոնակարգի» բառերով:
	Ընդունվել է։
Խմբագրվել է։


	

	7. Նախագծի Հավելվածի 154-րդ կետի համաձայն՝ շենքերի և շինությունների մետաղական կառուցվածքները պետք է պաշտպանվեն քայքայումից: Հակակոռոզիոն պաշտպանության արդյունավետության նկատմամբ պետք է հսկողություն սահմանվի համաձայն ՀՀ քաղաքաշինության կոմիտեի նախագահի 2022 թվականի օգոստոսի 17-ի «ՀՀՇՆ 20-05-2022 «Շինարարական կոնստրուկցիաների պաշտպանությունը կոռոզիայից» N 18-Ն հրամանի» բառերով,: 
Հաշվի առնելով վերոգրյալը՝ գտնում ենք, որ Նախագծի Հավելվածի 154-րդ կետն ունի խմբագրման կարիք, քանի որ այն բովանդակային առումով անհասկանալի է:
	Ընդունվել է։
Խմբագրվել է։

	

	8. Նախագծի Հավելվածի 946-րդ կետում հղում է կատարվում Հայաստանի Հանրապետության կառավարության 2004 թվականի դեկտեմբերի 23-ի N 1925-Ն որոշմանը, սակայն սույն որոշումը Հայաստանի Հանրապետության կառավարության 2022 թվականի հունվարի 13-ի N 27-Ն որոշմամբ ուժը կորցրած է ճանաչվել: Նշվածը հաշվի առնելով՝ անհրաժեշտ է Նախագծի Հավելվածի 946-րդ կետը վերանայել:
	Ընդունվել է։
Խմբագրվել է։

	

	9. Նախագծի Հավելվածի 1138-րդ կետի 2-րդ ենթակետում հղում է կատարվում «ՀՍՏ մասին» ՀՀ օրենքի 49-րդ հոդվածին:
Գտնում ենք, որ անհրաժեշտ է հստակեցնել, թե որ օրենքին է հղում կատարվում՝ նշելով օրենքի ամբողջական վերնագիրը:
Միևնույն ժամանակ հարկ է հայտնել, որ եթե խոսքը վերաբերում է «Ստանդարտացման մասին» Հայաստանի Հանրապետության օրենքին, ապա նշված օրենքը 49-րդ հոդված չունի:
	Ընդունվել է։
Խմբագրվել է։


	

	10. Նախագծի Հավելվածի 1166-րդ կետի համաձայն՝ պլանային նորոգումների նպատակով սարքավորման կամ սարքվածքի աշխատանքից դուրս բերման համար հայտերը հաղորդվում են Համակարգի օպերատորի կարգավարին` ժամը 12:00 – 15:00-ն, հետևյալ օրերին՝ 
1) երկուշաբթի` չորեքշաբթի օրվա համար.
2) երեքշաբթի` հինգշաբթի օրվա համար.
3) չորեքշաբթի` ուրբաթ օրվա համար.
4) հինգշաբթի` շաբաթ, կիրակի, երկուշաբթի օրերի համար.
5) ուրբաթ` երեքշաբթի օրվա համար.
6) շաբաթ, կիրակի և ոչ աշխատանքային օրերին հայտեր չեն ընդունվում:
Միաժամանակ Հավելվածի 1178-րդ կետի համաձայն՝ սարքավորումը կամ սարքվածքը վթարային կամ անհապաղ ձեռքով անջատելուց հետո Համակարգի օպերատորին տրվում է շտապ հայտ՝ նորոգման աշխատանքներ կատարելու, աշխատանքների ծավալն ու կատարման ժամկետը որոշելու նպատակով: Շտապ հայտերը տրվում են շաբաթվա ցանկացած օրը և օրվա ցանկացած ժամին:
Վերոգրյալ դրույթներից ելնելով՝ առաջարկում ենք Նախագծի Հավելվածի 1166-րդ կետով նախատեսել բացառություն սարքավորումը կամ սարքվածքը վթարային կամ անհապաղ ձեռքով անջատելու դեպքերի համար: 
	Ընդունվել է։
Խմբագրվել է։

	

	11. Վարչապետի աշխատակազմ
	19.01.2023թ.

	
	№02/12.4/1733-2023

	Իրավաբանական վարչություն


	1. Նախագծի հավելվածի 40-րդ կետը սահմանում է՝ փորձարկման նորմերում չներառված էլեկտրասարքավորման տեսակների համար փորձարկումների և հարաչափերի չափումների կոնկրետ նորմերն ու ժամկետները պետք է սահմանի սեփականատերը կամ շահագործողի տեխնիկական ղեկավարը` հաշվի առնելով դրանց շահագործման հրահանգները (հանձնարարականները), որտեղ իրավական որոշակիության տեսանկյունից խնդրահարույց է, թե կոնկրետ ում վրա է դրվում փորձարկումների և հարաչափերի չափումների նորմերն ու ժամկետները սահմանելու պարտականությունը: 
	 Չի ընդունվել։
Խոսքը փորձարկման նորմերում չներառված էլեկտրական սարքավորումների մասին է, այսինքն՝ 40-րդ կետում սահմանումը վերաբերում է էլեկտրական սարքավորման շահագործմանը, որը գտնվում է սեփականատիրոջ կամ շահագործող տեխնիկական ղեկավարի տիրույթում՝ հաշվի առնելով էլեկտրական սարքավորման շահագործման համապատասխան հրահանգները։
 

	2. Նախագծի հավելվածի 115-րդ կետի 2-րդ ենթակետով նախատեսվում է, որ յուրաքանչյուր աշխատատեղի պաշտոնեական հրահանգում պետք է ներառվեն` աշխատողի իրավունքները, պարտականությունները և պատասխանատվությունը: Հարկ է նշել, որ անձի նկատմամբ պատասխանատվությունը սահմանվում է օրենքով, այլ ոչ թե՝ հրահանգով, ուստի, անհրաժեշտ է վերանայել հիշյալ դրույթը:
	Ընդունվել է։
Խմբագրվել է։

	

	3. Նախագծի հավելվածի 306-րդ կետով նախատեսվում է, որ էներգաօբյեկտների գազի տնտեսության շահագործումը պետք է կազմակերպվի ՀՀ կառավարության կողմից հաստատված «Գազի տնտեսությունում տարրերի տեխնիկական շահագործման և աշխատանքի անվտանգության կանոններ»-ի համաձայն: Հարկ է նշել, որ հիշյալ որոշումն ուժը կորցնելու է՝ համաձայն ՀՀ կառավարության 2021 թվականի ապրիլի 22-ի №634-Ն որոշման 2-րդ կետի: Նույն նկատառումը վերաբերում է նաև նախագծի հավելվածի 574-րդ և 1079-րդ կետերին, որոնք նույնպես հղում են պարունակում սույն որոշմանը: 
	Ընդունվել է։
Խմբագրվել է։

	

	4. Նախագծի հավելվածի 1126-րդ հոդվածով նախատեսվում է, որ Էլեկտրաէներգետիկական համակարգին յուրաքանչյուր Միացման կետում էլեկտրական էներգիայի մատակարարման (առաքման) հուսալիության ցուցանիշը սահմանվում է Պայմանագրում (…), միացման կետում էլեկտրական էներգիայի մատակարարման (առաքման) հուսալիության պայմանագրային ցուցանիշը խախտվելու դեպքում միացած անձի առջև պատասխանատվությունը (ներառյալ խախտմամբ պատճառված վնասները հատուցելու պարտականությունը) կրում է Հաղորդողը կամ Բաշխողը՝ կախված Միացման կետից: Եթե խախտման անմիջական պատճառները երրորդ անձանց ոչ իրավաչափ գործողություններն են (անգործությունը), ապա նրանք համամասնորեն պատասխանատու են Հաղորդողի կամ Բաշխողի, կախված Միացման կետից, առջև և վերջինը միացած անձի առջև իր կրած պատասխանատվության չափով հետադարձ պահանջի (ռեգրեսի) իրավունք է ձեռք բերում նշված երրորդ անձանց նկատմամբ: Վերոգրյալի կապակցությամբ հարկ է նշել, որ նախ պարզ չէ, թե պայմանագրային իրավահարաբերությունների առկայության պարագայում ինչո՞ւ են պատասխանատվության հարցերը սահմանվում կանոններով, բացի այդ, անձի նկատմամբ պատասխանատվությունը սահմանվում է օրենքով, իսկ տվյալ դեպքում ռեգրեսի իրավունքը կարգավորվում է ՀՀ քաղաքացիական օրենսգրքով: 
	Ընդունվել է։
Խմբագրվել է։

	

	5. Նախագծի վերնագիրը բովանդակային առումով չծանրաբեռնելու նպատակով, առաջարկում ենք նախագծի վերնագրում չարտացոլել գործող որոշումներն ուժը կորցրած ճանաչելու մասին հատվածը, հաշվի առնելով այն հանգամանքը, որ այդպիսի դրույթ առկա է որոշման նախագծի 2-րդ կետում: Բացի այդ, «Նորմատիվ իրավական ակտերի մասին» օրենքի 12-րդ հոդվածով համանման պահանջ նախատեսված չէ:
	Ընդունվել է։
Խմբագրվել է։

	

	
Տարածքային զարգացման և շրջակա միջավայրի հարցերի վարչություն


	1. Նախագծին կից ներկայացված հիմնավորման համաձայն՝ «սույն որոշման ընդունման և ՀՀ կառավարության 2006 թվականի նոյեմբերի 23-ի N 1939-Ն և 2007 թվականի դեկտեմբերի 27-ի N 1605-Ն որոշումներն ուժը կորցնելու անհրաժեշտությունը պայմանավորված է «Տեխնիկական կանոնակարգման մասին» ՀՀ օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ, քանի որ նշյալ որոշումով սահմանվում են անվտանգության կանոններ, տեխնիկական պահանջներ, այլ ոչ թե արտադրանքի անվտանգությանը վերաբերող պահանջներ, ուստի դրանք չեն կարող հանդիսանալ տեխնիկական կանոնակարգ և չեն կարող ներառվել ԵԱՏՀ 28.01.2011թ-ի N 526 որոշմամբ սահմանված արտադրանքի միասնական ցանկում։», մինչդեռ հարկ է նշել, որ ներկայացված նախագիծը գրեթե ամբողջությամբ, եթե ոչ նույնությամբ կրկնում է ուժը կորցրած ճանաչվող՝ ՀՀ կառավարության 2006 թվականի նոյեմբերի 23-ի N 1939-Ն և 2007 թվականի դեկտեմբերի 27-ի N 1605-Ն որոշումները: Ուստի՝ նախագիծը սույն տեսքով ընդունելը լրացուցիչ հիմնավորման անհրաժեշտություն ունի:
	Պայմանավորված «Տեխնիկական կանոնակարգման մասին» օրենքով և «Եվրասիական տնտեսական միության մասին» պայմանագրով ամրագրված տեխնիկական կանոնակարգերի բովանդակության և կառուցվածքին չհամապատասխանելու հակասությամբ՝ ՀՀ կառավարության 2021 թվականի ապրիլի 22-ի N 634-Ն որոշմամբ 2023թ. ապրիլի 23-ից ուժը կորցրած է ճանաչվելու ՀՀ կառավարության 2006 թվականի նոյեմբերի 23-ի №1939-Ն և 2007 թվականի դեկտեմբերի 27-ի №1605-Ն որոշումները, քանի որ նշված որոշումներով հաստատված կանոնակարգերն այլևս չեն կարող համարվել կանոնակարգ։ Ուստի, նոր մշակված իրավական ակտով փաստացի փոխվում է հաստատվող փաստաթղթի կարգավիճակը (անվանումը)՝ կոչվում է կանոններ, սակայն չի փոխվում բովանդակությունը (անվտանգության և շահագործման պահանջները)։
Եվ քանի որ, էլեկտրաէներգետիկական համակարգն ունի առանձնահատկություններ ու յուրահատկություններ, և բնականաբար նոր ընդունվող իրավական ակտերը պետք է առնվազն ապահովեն գործող կարգավորումների շարունակականությունը, միաժամանակ կրելով անհրաժեշտ թարմացումներ։ Այդ իսկ պատճառով նոր իրավական ակտերն այս իմաստով չեն կարող արմատական տարբերություններ ունենալ։
Այս իմասով յուրաքանչյուր իրավական ակտում մասնագիտական խմբի կողմից կատարվել են ըստ անհրաժեշտության և չափի լրացումներ ու փոփոխություններ՝ դրանք համապատասխանեցնելով ներկա պահանջներին։

	2.  Նախագիծն անհրաժեշտ է համաձայնեցնել Աշխատանքի և սոցիալական հարցերի և Կրթության, գիտության, մշակույթի և սպորտի նախարարությունների հետ:
	Ընդունվել է։
Համաձայնեցվել է։


	
12. Կրթության, գիտության, մշակույթի և սպորտի նախարարություն
	27.01.2023թ.

	
	№ 01//1681-2023

	Առաջարկությունների և դիտողություններ չունենք:
	  

	
13. Աշխատանքի և սոցիալական հարցերի նախարարություն
	06.02.2023թ.

	
	№ ՆՄ/ԳԽ-2/2480-2023

	1. 1-ին կետում «Էլեկտրակայանների» բառից հետո լրացնել «, ցանցերի» բառը, իսկ 4-րդ կետի 2-րդ նախադասությունը խմբագրման կարիք ունի՝ իմաստային առումով ամբողջացնելու նպատակով.
	Ընդունվել է։
Խմբագրվել է։


	2. 13-րդ կետի 2-րդ կետում «անվտանգ» բառից հետո առաջարկում է լրացնել «և աշխատողների առողջության համար անվնաս» բառերը.
	Ընդունվել է։
 Խմբագրվել է (տես նոր խմբագրությամբ՝ 13-րդ կետի 4) ենթակետ)


	3. 61-րդ և 62-րդ կետերում հստակեցման կարիք ունի «համապատասխան փորձ» հասկացությունը, քանի որ պարզ չէ, թե ինչ է ենթադրվում նշված հասկացության շրջանակներում, բացի այդ «փորձ» բառն անհրաժեշտ է փոխարինել «ստաժ» բառով, ինչպես նաև 61-րդ և 62-րդ կետերում միաժամանակ պարզ չէ, թե որն է «համապատասխան մասնագիտական կրթությունը»։ 
	 Ընդունվել է։
 Դիտողությամբ առաջարկված «ստաժ» բառը փոխարինվել է «փորձառություն» բառով։
 

	4. 62-րդ կետում «ինչպես» բառից հետո առաջարկվում է լրացնել «աշխատանքի» բառը, 62-րդ կետում միաժամանակ պարզ չէ նաև ինչ է ենթադրվում «տվյալ ճյուղում կիրառվող ծրագրեր»-ի շրջանակներում և ում կողմից են հաստատվում այդ ծրագրերը:
Ուստի վերոնշյալ կետը հավելյալ հիմնավորման կարիք ունի, քանի որ ստացվում է, որ 61-րդ կետում աշխատողների համար դրվում է «համապատասխան մասնագիտական կրթություն» ունենալու պահանջ, իսկ 62-րդ կետով միաժամանակ բավարար է համարվում «համապատասխան ուսուցում» անցնելը։
	Ընդունվել է։
Խմբագրվել է։


	5. Հարկ է նշել, որ ՀՀ կառավարության 2004 թվականի հուլիսի 15 N 1089-Ն որոշմամբ հաստատված են արտադրական միջավայրում և աշխատանքային գործընթացի վնասակար ու վտանգավոր գործոնների ազդեցությանը ենթարկվող բնակչության առանձին խմբերի առողջական վիճակի պարտադիր նախնական (աշխատանքի ընդունվելիս) և պարբերական բժշկական զննության անցկացման կարգը (N 1 հավելվածով), ինչպես նաև արտադրական միջավայրի և աշխատանքային գործընթացի վնասակար ու վտանգավոր գործոնների, կատարվող աշխատանքների բնույթի, բժշկական զննության ծավալի և բժշկական հակացուցումների ցանկը (N 2 հավելվածով)։
Մինչդեռ, Նախագծի հավելվածի 63-րդ կետում նշված է, որ կազմակերպության աշխատողները, ովքեր աշխատանքում գործ ունեն վնասակար նյութերի, վտանգավոր և անբարենպաստ արտադրական գործոնների հետ, ՀՀ կառավարության 15.07.2004 N 1089-Ն որոշմամբ սահմանված կարգով պետք է անցնեն նախնական (աշխատանքի ընդունվելիս) և պարբերական (աշխատանքային գործունեության ընթացքում) բժշկական զննումներ:
Ելնելով վերոգրյալից՝ առաջարկվում է 63-րդ կետը խմբագրել՝ ՀՀ կառավարության 2004 թվականի հուլիսի 15 N 1089-Ն որոշման կարգավորումներին համապատասխան (հաշվի առնելով այն հանգամանքը, որ նշված որոշման մեջ չեն կիրառվում «վնասակար նյութեր», «անբարենպաստ արտադրական գործոններ» հասկացությունները)։
	Չի ընդունվել։
Հավելվածի 63-րդ կետի պահանջները բխում են հենց ՀՀ կառավարության 2004 թվականի հուլիսի 15 N 1089-Ն որոշման  N1 հավելվածում ներկայացված պահանջից։

	6. 64-րդ կետը կրում է դեկլարատիվ բնույթ, առկա չէ բավարար հստակություն, թե «ուսուցումը և աշխատանքի անվտանգության հրահանգավորումը պետք է կրեն անընդհատ և բազմամակարդակ բնույթ» ասելով ինչ է ենթադրվում։ Նշված անընդհատությունը ինչ պարբերականություն է ենթադրում, կամ ինչ է նշանակում բազմամակարդակությունը: 
Միաժամանակ նպատակահարմար է, որ «պատրաստականության» բառն փոխարինել «պատրաստվածության» բառով, բացի այդ 66-րդ կետում հստակեցման կարիք ունի «սակավաթիվ անձնակազմ» հասկացությունը. մասնավորապես, որ անձնակազմը կարող է դիտարկվել, որպես այդպիսին։
	Ընդունվել է։
Խմբագրվել է։




Ընմդունվել է մասնակի։ 
Պատրաստականություն՝ որևէ բանի համար անհրաժեշտ պատրաստություն՝ գիտելիքներ, ունակություն։
«սակավաթիվ անձնակազմ» մասով դիտողությունն ընդունված և խմբագրված է։

	7. 68-րդ կետում ենթակա է հստակեցման հետևյալ դրույթները, թե ինչ է ենթադրվում «անձնակազմի հետ աշխատանքի կատարման կարգ» ասելով, իսկ 69-րդ կետում պարզ չէ, թե ինչ է ենթադրվում «աշխատանքը 6 ամիս և ավել ընդմիջած աշխատողներ» ասելով. ովքեր են աշխատողների նշված խումբը։ Բացի այդ 69-րդ կետում պարզ չէ նաև, թե ինչ է նշանակում «կրկնորդումը» այդ բառը կիրառվում է միայն նշված կետում։ 
	Ընդունվել է։
Խմբագրվել է։

	8. 69-րդ կետից առաջարկվում է հանել «(ստաժավորումից)» բառը, քանի որ Նախագծի հավելվածում որևէ այլ տեղ չի կիրառվում և չի սահմանվում, թե ինչ է նշանակում, իսկ 70-րդ կետում առաջարկվում է քննարկել «աշխատանքային փորձը» բառն «տվյալ աշխատանքում ունեցած աշխատանքային ստաժը» բառերով փոխարինելու նպատակահարմարությունը։
	 Ընդունվել է մասնակի։
 Դիտողությամբ առաջարկված «աշխատանքային ստաժ» բառը փոխարինվել է «աշխատանքային փորձառություն» բառով։


	9. Նախագծի հավելվածի 104-րդ կետի 19-րդ ենթակետում և 1186-րդ կետում «աշխատակիցների» բառն առաջարկվում է փոխարինել «աշխատողների» բառով, բացի այդ 104-րդ կետի 19-րդ ենթակետում հստակեցման է ենթակա նաև այն, թե ինչ է նշանակում «պաշտոնեական հրահանգների լրակազմ»-ը։ 
	Ընդունվել է։
Խմբագրվել է։


	10. 109-րդ կետը բովանդակային առումով լրամշակման կարիք ունի, քանի որ միտքը պարզ չէ, իսկ 110-րդ կետում նշվում է «կարգադրությունների մատյանի մեջ գրառում կատարելու» մասին, սակայն պարզ չէ, թե ինչ կարգադրությունների մատյանի մասին է խոսքը։ Բացի այդ 113-րդ կետում ենթակա է հստակեցման հետևյալ հատվածը՝ «Բոլոր աշխատատեղերը պետք է ապահովվեն սույն Կանոնների պահանջներին համապատասխան կազմված անհրաժեշտ կազմակերպության ստանդարտով հաստատված հրահանգներով` (…)».
	Ընդունվել է։
Խմբագրվել է։
 Չի ընդունվել՝ 110-րդ կետի վերաբերյալ։
Տես «Էլեկտրատեղակայանքների շահագործման անվտանգության կանոններ» (ԷՇԱԿ)՝ Հավելված զ։
 Չի ընդունվել։
113-րդ կետի վերաբերյալ դիտողության պարզաբանումը արտացոլված է նույն կետի բովանդակության մեջ։ 

	11. 114-րդ կետի 5-րդ ենթակետում ենթակա է հստակեցման, թե ինչ առումով է կիրառվում «հատուկ» բառը և ինչ հատուկ պահանջների մասին է խոսքը, իսկ 115-րդ կետում անհրաժեշտ է հստակեցնել, թե ինչ է իրենից ներկայացնում «աշխատատեղի պաշտոնեական հրահանգ»-ը.
	Ընդունվել է։
Խմբագրվել է։	


	12. 115-րդ հոդվածի 3-րդ ենթակետում «անձնակազմի» բառն առաջարկվում է փոխարինել «աշխատողների» բառով, իսկ  116-րդ կետում, ինչպես նաև Նախագծի հավելվածի մի շարք այլ կետերում կիրառվում է «հերթապահ անձնակազմ» հասկացությունը, սակայն պարզ չէ, թե ովքեր են ներառվում նշված անձնակազմի մեջ և ինչ է ենթադրվում հերթապահ անձնակազմ ասելով։ Հարկ է նկատել, որ 116-րդ կետում, ինչպես նաև Նախագծի հավելվածի մի շարք այլ կետերում կիրառվում է «տեխնիկական ղեկավար» հասկացությունը, սակայն որևէ տեղ չի հստակեցվում, թե ով է «տեխնիկական ղեկավարը», ինչպես նաև 117-րդ կետում ենթակա է հստակեցման, թե ինչ է նշանակում «օրական ամփոփագիր»-ը.
	Ընդունվել է։
Խմբագրվել է։
Տես սույն Կանոնների Գլուխ 2-ի 9-րդ կետի 26) ենթակետը։ 
Տես Գլուխ 2-ի 27) ենթակետը։  
117-րդ կետը խմբագրվել է։
«օրական ամփոփաթերթ» (суточная ведомость)՝ հերթափոխի ընթացքում հիմնական ռեժիմային պարամետրերի և փոխանջատումների գրանցման օրական ցուցակ։ 


	13. 306-րդ կետում նշվում է, որ էներգաօբյեկտների գազի տնտեսության շահագործումը պետք է կազմակերպվի ՀՀ կառավարության կողմից հաստատված «Գազի տնտեսությունում տարրերի տեխնիկական շահագործման և աշխատանքի անվտանգության կանոններ»-ի համաձայն։ Սակայն չի հստակեցվում խոսքն արդեն ընդունված կանոնների մասին է, թե ոչ, ուստի այս իմաստով դրույթն անհրաժեշտ է որոշակիացնել։ 
	Չի ընդունվել։
Խոսքը վերաբերվում է նոր մշակվող կանոններին։

	14. 424-րդ կետը ենթակա է խմբագրման, քանի որ բովանդակությունն անհասկանալի է, իսկ 872-րդ կետում անհասկանալի է «գերլարումներից պաշտպանությունից» բառակապակցությունը, ինչպես նաև 1175-րդ կետում «կասեցնել» բառերը առաջարկվում է փոխարինել «դադարեցնել» բառով։
	Ընդունվել է։
Խմբագրվել է։


	15. 
Բացի այդ առաջարկվում է Նախագիծը կարծիքի ներկայացնել նաև Առողջապահական և աշխատանքի տեսչական մարմին՝ հաշվի առնելով այն հանգամանքը, որ վերջինս հանդիսանում է աշխատանքային օրենսդրության, աշխատանքային իրավունքի նորմեր պարունակող այլ նորմատիվ իրավական ակտերի նկատմամբ պետական վերահսկողություն իրականացնող լիազոր տեսչական մարմին և գործատուների և աշխատողների շահերը ներկայացնող կառույցներ կարծիքին, մասնավորապես, Հայաստանի արհմիությունների կոնֆեդերացիա, Հայաստանի գործատուների հանրապետական միություն, Հայաստանի արդյունաբերողների և գործարարների միություն։ 
	 Նախագիծը համաձայնեցված է Առողջապահության  նախարարության, ինչպես նաև Աշխատանքի և սոցիալական հարցերի նախարարություն հետ և սահմանված կարգով տեղադրվել է ի դրաֆտ կայքում։ 



